भारत सरकार
आयुष मंत्रालय 
(आयुर्वेद, योग व प्राकृतिक चिकित्सा, यूनानी, सिद्ध एवं होम्योपैथी) 

राज्य सभा
अतारांकित प्रश्न सं. 802
28 जुलाई, 2015 को पूछे जाने वाले प्रश्न का उत्तर
शैक्षणिक संस्थानों में योग का अनिवार्य शिक्षण
802. श्री प्यारीमोहन महापात्र: 
क्या आयुर्वेद, योग और प्राकृतिक चिकित्सा, यूनानी, सिद्ध और होम्योपैथी (आयुष) मंत्री यह बताने की कृपा करेंगे कि:
(क) 
क्या उनके मंत्रालय के पास देश के सभी शैक्षणिक संस्थानों में योग-शिक्षण को अनिवार्य किए जाने का कोई कार्यक्रम है;
(ख) 
यदि हां, तो इस कार्यक्रम के कार्यान्वयन के लिए राज्य सरकारों तथा निजी शैक्षणिक संस्थानों को क्या प्रोत्साहन दिए जा रहे हैं; और
(ग) 
यदि नहीं, तो छात्रों को योगाभ्यास हेतु प्रेरित करने के लिए मंत्रालय द्वारा अन्य कौन-कौन से कदम उठाए जा रहे हैं?
उत्तर 
आयुष राज्‍य मंत्री (स्‍वतंत्र प्रभार) (श्री श्रीपाद येसो नाईक) 
(क) और (ख):
जी, नहीं। तथापि, शारीरिक और स्‍वास्‍थ्‍य शिक्षा के साथ ही योग भी एक विषय है तथा देश में केंद्रीय माध्‍यमिक शिक्षा बोर्ड (सीबीएसई) से संबद्ध सभी स्‍कूलों में शारीरिक क्रियाकलाप के एक भाग के रूप में भी शामिल है। योग को उच्‍चतर माध्‍यमिक स्‍तर पर शारीरिक शिक्षा पाठ्यचर्या के अंतर्गत एक भाग के रूप में भी शामिल किया गया है। इसके अतिरिक्‍त, विश्‍वविद्यालय अनुदान आयोग (यूजीसी) ने सूचित किया है कि विश्‍वविद्यालयों और कॉलेजों में खेल अवसंरचना और उपकरणों के विकास की स्‍कीम पर 12वीं योजना के संशोधित मानदंडों को बनाते समय स्‍नातकपूर्व और स्‍नातकोत्‍तर स्‍तर पर सभी पाठ्यक्रमों में स्‍वास्‍थ्‍य, आहार, योग्‍यता और सामान्‍य स्‍वास्‍थ्‍य संबंधी माड्यूल में योग को शामिल किया गया है। शिक्षा समवर्ती विषय है और राज्‍य सरकारें अपने अधिकार क्षेत्र में आने वाले स्‍कूलों का प्रशासन देखती हैं और साथ ही अपनी पाठ्यचर्या विकसित और निर्धारित करती हैं। 
(ग):
आयुष मंत्रालय सूचना, शिक्षा और संचार (आईईसी) एवं अंतर्राष्‍ट्रीय सहयोग (आईसी) की अपनी केंद्रीय क्षेत्रक स्‍कीमों के माध्‍यम से योग को विश्‍वभर में छात्रों सहित जन सामान्‍य के लाभ के लिए निवारक, संवर्धनात्‍मक, उपचारक और पुनर्स्‍थापन प्रणाली के रूप में बढ़ावा देता है। इसका उद्देश्‍य जीवनशैली के रूप में योग अभ्‍यास अपनाने के लिए सबको प्रोत्‍साहित करना। 
*****   

